
Educational Research in Universal Sciences                                                                                                                                   

ISSN: 2181-3515                                                                  VOLUME 2 | SPECIAL ISSUE 14 | 2023 
 

  
 

https://t.me/Erus_uz                         Multidisciplinary Scientific Journal                      November, 2023 1184 

 

 

СУВ УЗАТИШ ТАРМОҒИДА РЎЙ БЕРИШИ  

МУМКИН БЎЛГАН АВАРИЯ ХОЛАТЛАРИ, УЛАРНИНГ  

ОЛДИНИ ОЛИШ ВА БАРТАРАФ ҚИЛИШ ЙЎЛЛАРИ 

 

Рустамова Мухлиса Мухторалиена 

Фарғона политехника институти 

 

АННОТАЦИЯ 

Андижон-Фарғона сув узатиш тармоғи барпо қилингач, ундан узоқ муддат 

фойдаланиш ва самарадорлигини оширишга, унинг ишлаб чиқариш 

қувватларидан тўлиқ фойдаланишга, бир сўз билан айтганда лойиҳада кўзда 

тутилган мақсадга эришиш учун тармоққа хизмат кўрсатиш тизимини талаб 

даражасида ташкиллаш зарур. Бу хизмат таркибига қуйидагилар киради. 

Калит сўзлар: авария, сув узатиш тармоғи, қудуқ, минералогик таркиб. 

 

Андижон-Фарғона сув узатиш тармоғидан фойдаланиш даврида авария 

холатларига йўл қўймаслик зарур. Чунки бундай холатлар юзага келса, 

тармоқдан оқиб келаётган сув ернинг ҳосилдор қатламини ювиб кетиши, 

фильтрланиб ер остига сингиши оқибатида ер ости сувлари сатҳига, уларнинг 

минералогик таркибига салбий таъсир қилиши мумкин. Бунга йўл қўймаслик 

учун қуйидагилар бажарилиши керак: 

1. сув узатиш тармоғини барпо қилишда ишлатиладиган қувурлар ва 

санитар-техник қисмлар (запорная арматура, вантуз, клапан ва х.к.), ҳамда ўлчов 

асбоблари тайёрлов корхонаси томонидан берилган техник паспорт ёки сифат 

кўрсаткичлари сертификатига эга бўлиши керак; 

2. сув узатиш тармоғи бир нечта таъмир участкаларига ажратилади. Ҳар бир 

таъмир участкасиниг узунлиги 10-15км бўлиб, уларнинг ҳар бирида сув тўсқич 

арматураси ҳамда таъмирлаш чоғида, қувурларни ювиб тозалаш пайтида 

тармоқнинг  шу қисмидаги сувни коллектор дренажга чиқариб ташловчи тарнов 

ўрнатилган қудуқ ёки маҳсус камера барпо қилиниши зарур; 

3. сув узатиш тармоғининг автомобил йўллари ёҳуд гидротехник 

иншоотлар-каналлар билан кесишган жойларида задвижкалар, вантуз ва 

чиқиқлар ўрнатилиб дюкерлар ёки «П» шаклидаги ўтиш жойлари ташкилланади. 

4. «Фарғона» сув тақсимлаш тугунида ҳосил бўладиган оқава сувлар 

санитар ҳимоя зонасидан ташқари қурилган маҳсус чуқурликка чиқариб 

йиғилиши ва у ердан вақти-вақти билан махсус автомашиналар ёрдамида 

белгиланган оқава сувларни тозалаш иншоотларига элтиб ташланиши зарур. 

Махсус чуқурликнинг деворлари ва поли сув ўтказмайдиган  тузилмага эга 

бўлиши шарт. 

5. «Пакана» сув тақсимлаш пунктида ички канализация тармоғи барпо 

қилиниши ва у марказлашган шаҳар канализация тармоғига уланиши лозим. 

6. лойихаланаётган сув иншоотлари ва ёрдамчи биноларга ўрнатилган 

техник жиҳозларни кузатиб бориш,  уларнинг техник холатини назорат қилиш 

ҳамда зарур ҳолларда уларни таъмирлаш ёки алмаштириш учун қулай шароитлар 

яратилиши керак.  

 

 

Лойихада Фарғона регионида яшовчи аҳоли сонидан келиб чиққан ҳолда 

ҳар бир кишининг ичимлик ва хўжалик-маиший мақсадларидаги сувга бўлган 

эҳтиёжларини ҳисобга олиб,  шу билан биргаликда ишлаб чиқариш корхоналари 

ва бошгқа турдаги муассаса ва ташкилотларда меҳнат қилувчи ишчи-

хизматчиларнинг ичимлик ва  хўжалик-маиший мақсадлардаги сувга бўлган 

эҳтиёжларини ҳисобга олиб амалдаги меъёрларга мувофиқ ичимлик сувига 

бўлган умумий эҳтиёж ҳисоблаб топилган. Назаримда бундай ҳисоб-китоблар 

ҳақиқатдан бир оз йироқдир. Чунки аҳолининг иш билан банд қисми учун ҳам 

яшаш жойида, ҳам иш жойида истеъмолчи тарзида ҳисобга олиниши тўғри эмас.  

Чунки, ишчи-хизматчи ишдаги 8-10 соат вақтда яшаш жойида бўлмайди ва 

сув истеъмол қилиш фақат иш жойида бўлади. Агар суткада 24 соат, иш вақти 

ўртача 8 соат деб ҳисобласак (33%) демак иш билан банд аҳолининг ичимлик 

сувига бўлган эҳтиёжини 25-30% га камайтирган холда лойихага киритиш 

мақсадга мувоффиқдир.  

